
palhuiza sa pazay a palhkakrikriw

isai makthin ianan tusha wa furaz, maga amulalu yamin, amulalu
mukani’an maqa amakilhim sa pruq apalhuizaan sa limbu. numa apatqal
a’intua sa magqitan a pruq palhuizaan, antu pisain kimbalan, pisain faglhu a
kinalawa.

numa ya mukaktuniza pulalu, mindaduiza amushaiza sa ayuzi mutantu
kmilhim sa prugq, ya itia kmilhim sa magitan a pruq apatgalan, numa
amashiwat isai tata wa furaz. numa ya mukaktuniza shmiwat, tmala sa
mara’ira’in a ribush. kahiwan mzai ya tmaqal izai a mara’in a kawi
apuaprug dai, numa mindahip makalawa sa suma wa thau maga munsusuun,

numa mukaktuniza shminiwatiza, numa s izahai ashauzain a’ianan
saran, amaqga antu shunlaplap sa apuy ya pashnara, numa miniazithuiza
pashnaraniza, numa mara’ira’in a kawi antu shundadu shunnara maqa
matubu. isisuaiza amianauruan kmari sa tafuz a bangqir, numa ikahin shkish
mathuaw mani magarman ya kari sa thithu a bangqgir, maga kahiwan sa
izahai aqur az’az matarithtith, antu malamlam, numawan sa tafuz masa

shkish a bangqir niza yaku shiruan ya kmari.

mathaw mashashkuda sa buhat a mubuhat, miniazithuiza ya mutauniza
amakathu sa pinashnaraiza wa kawi. numa ya mutaun antu shunurun thau,
maga maqgusuqusum sa izai a kawi, numa maqusugusum mani sa naak a
shaqish.

ya mukaktuniza, isaiza turu a furaz amalhuizaiza ikahin apudaquiza. ya
pinudaquiza apunggthan numa apalhuizaaniza, malhuiza s pazay mita wa
buhat. ya minubuhatiza amuntal thau numa mindahip sa suma wa thau. ya
mukaktun numa malhuiza, amalhuiza tu sa suma. kahiwan mamzai kunlhit
mulhkiz munsusuun kunlhit, munsusuun malhuiza sa pazay, mugay paririn

afu, uka s gilha, uka s pania’an.

